Білім беруді ақпараттандыру және 
жобалау орталығының
2025 жылғы «___»______________
                                                                          № ____ бұйрығына                                                                           
                                                                          1-қосымша                                                                                                                                                                                                                                                                                                       

Жалпы білім беретін мектептердің 8-10 сынып оқушылары арасында Жұмысшы мамандықтарының жылына арналған
облыстық компьютерлік сурет байқауы туралы ереже

1. Жалпы ережелер
1.1. Осы Ереже Жұмысшы мамандықтарының жылына арналған жалпы білім беретін мектептердің 8-10-сынып оқушыларына арналған облыстық компьютерлік сурет байқауының (бұдан әрі – Байқау) мақсаттары мен міндеттерін, қатысушылардың мазмұны мен санаттарын, қатысу тәртібі мен мерзімін, нысаны мен шарттарын, жеңімпаздар мен қатысушыларды қорытындылау және марапаттау тәртібін айқындайды.
1.2. Ережеде қолданылатын негізгі ұғымдар: 
ұйымдастыру комитеті - номинациялар тізбесі мен байқау тапсырмаларын бекітеді; байқаудың өткізілу уақыты мен жұмыс бағдарламасын бекітеді; байқау жұмыстарын бағалау критерийлерін дайындайды; байқаудың өткізілуі туралы есеп ұсынады.
қазылар алқасы – өңделген әдістеме мен бағалау өлшемдеріне сәйкес қатысушылардың жұмыстарын тексереді; хаттама рәсімдейді; жеңімпаздар мен жүлдегерлерді анықтайды.
Байқау облыстық білім беруді ақпараттандыру және жобалау орталығы өткізеді.

2. Байқаудың мақсаты мен міндеттері 

2.1. балаларды отансүйгіштік сезімге тәрбиелеу;
2.2. жұмысшы мамандықтардың имиджін насихаттау;
2.3. оқушыларға компьютерлік графикамен жұмыс жасау дағдыларын меңгерту және қазіргі бағдарламалық ресурстарды үйрету;
2.4. педагогтар мен мектеп оқушыларының назарларын шығармашылық үрдісте ақпараттық технологияларды пайдалануға тарту.

3. Байқауға қатысушылар
3.1. Байқауға облыстың жалпы білім беретін мектептерінің 8-10 сынып оқушылары қатысады. Әр оқу орнынан қатысушылар саны: бір жетекшіге              2 оқушыдан. Байқаудың әрбір қатысушысынан бір номинация бойынша бір жұмыс қабылданады. Байқауға Интернет желісінен алынбаған жеке жұмыстар қабылданады. 



4. Байқауды өткізу тәртібі мен мерзімі
4.1. Байқау 2 турдан тұрады: аудандық (қалалық) және облыстық.


4.2. Аудандық (қалалық) тур - 03.03.2025-01.04.2025.
4.3. Аудандық (қалалық) турда 1 орын алған қатысушылар 2025 жылдың                      11 сәуірінде өтетін облыстық турға шақырылады.

5. Аудандық (қалалық) кезеннің мазмұны
5.1. Аудандық (қалалық) турда оқушыларға таңдау үшін 2 номинация ұсынылады (бекітілген эскиздер мен ұрандар пайдаланылмауы керек):
· «Жұмысшы мамандығы жылының логотипі»;
· «Жұмысшы мамандығы жылына арналған баннер ұранымен»;
Байқау материалдарын рәсімдеуге қойылатын жалпы талаптар:
Оқушылардан қабылданатын авторлық жұмыстар CorelDRAW бағдарламасында орындалған және jpeg немесе png форматтарына аударылған, 150 пикс/см кеміде рұқсатымен, 21*29,7 см, яғни мөлшері А-4 болуы тиіс. 
Әрбір жұмысқа жұмыстың жасалу тәсілі бойынша мәтіндік түсіндірме жалғанады (A4 парағының көлемінен аспайтын): білім беру ұйымының атауы, қатысушының тегі, аты-жөні (толығымен); сыныбы; номинациясы; суретті орындаудың бағдарламалық ортасы; мұғалімінің аты-жөні (толығымен); сурет пен автордың ойын түсіндіретін мәтін.
Жұмысты бағалау критерийлері:
· жұмыстың бірегейлігі; 
· жұмыстың байқау тақырыбына сәйкестігі және тақырыптың толық ашылуы; 
· композициясы және түсті шешімі;
· көркемдік шеберлігі (суреттің орындалу техникасы мен сапасы);
· графикалық пакетті қолдану деңгейі.

6. Облыстық кезеннің мазмұны
6.1. Байқауға қатысу туралы сұранысты 2025 жылдың 07 сәуіріне дейін (қоса алғанда) Bkociso@mail.kz электрондық адресіне жолдау қажет.
МАҢЫЗДЫ: 
Байқауға тек аудандық (қалалық) әдіскерлер арқылы бұрыштама мөртабаны мен дөңгелек мөрі және директордың қолы қойылып, ресми түрде рәсімделген сұраныстар қабылданады, төменде көрсетілген кесте толтырылады:
	[bookmark: _GoBack]Қатысушының тегі, аты-жөні
	Сыныбы
	Аудан
	Білім беру ұйымының атауы
	Номинациясы, жұмыс атауы
	Жетекшісі аты-жөні (толығымен)
	Жетекшісінің
байланыс мәліметтері (ұялы телефоны)

	
	
	
	
	
	
	



Облыстық тур 2 кезеңнен тұрады:
1 кезең: облыстық турда ұсынылған жұмысты қорғау (сурет + түсіндіру) (7 мин);
2-кезең: жұмысшы мамандығының жылына байланысты тақырып беріледі, оны графикалық түрде көрсету қажет.
Облыстық тур қатысушыларында ADOBE PHOTOSHOP графикалық бағдарламасы орнатылған ноутбук болуы керек. Тақырыпты айтқаннан кейін барлық қатысушыларға интернеттен материал таңдауға уақыт беріледі. Содан кейін жұмыстың жалпы уақыты.

7. Байқау қорытындыларын шығару және жеңімпаздарды марапаттау
7.1. Жеңімпаздар 2 кезеңде максималды ұпай саны бойынша анықталады. Облыстық байқаудың жеңімпаздары үшін 1, 2, 3 жүлделер мен номинациялар анықталады.


Байқауды ұйымдастыру комитетінің мекенжайы:
Орал қаласы, С.Есқалиев көшесі, 72 үй.
Байланыс телефоны: 26-04-64
Тел.организаторов: 8 705 600 75 78
e-mail: Bkociso@mail.kz 
 

